
Cando, no ano 2008, os principais indicadores macroeconémicos comezaron a alertar dunha
posible crise econémica mundial, ninguén podia imaxinar que as stas consecuencias alcan-
zarian institucions dalguns paises de Europa que permanecian inalterables, nalguns casos,
practicamente desde a sUa creacion. As politicas de austeridade impulsadas polos gobernos
europeos co fin de conter o gasto publico para facer fronte ao déficit orzamentario pro-
piciaron un programa de reformas que alcanzaron a organizacién administrativa local, de
maneira que alguns Estados tiveron que promover medidas de racionalizacién administrativa,
condicionados tamén por imposiciéns de determinadas instituciéns europeas, como o Banco
Central Europeo e a Comisién Europea; e mundiais, como o Fondo Monetario Internacional,
para solicitar asistencia financeira externa ou recuperar a confianza da Unién Europea.

As medidas para reforzar o control financeiro e orzamentario comportaron a aprobacion de
politicas encamifiadas a reformar a estrutura organizativa local, clarificar as competencias
locais e reducir o sector publico, especialmente en tres pafses da Unién Europea: Espafa,
Italia e Portugal. Precisamente sobre esta profunda reforma e as stas consecuencias versa
a obra que nos ocupa. Profesores e investigadores de universidades espanolas, italianas e
portuguesas unironse para estudar os distintos paquetes de medidas lexislativas aprobados
polos seus respectivos gobernos no que é un estudo de interese extraordinario para com-
prender a realidade da Administracion local tras a crise econdmica da primeira década do
século XXI. A obra analizada, dividida en tres bloques para facilitar o manexo por parte do
lector, resulta imprescindible para todas aquelas persoas interesadas no dereito administra-

tivo local que queiran entender o proceso de reforma en Espana, Italia e Portugal, dada a
variedade de asuntos tratados, a calidade dos estudos e a critica achegada polos autores.

No capitulo preliminar, o profesor Marcos ALMEIDA CERREDA realiza unha formulacion do
estudo que xira sobre catro cuestiéns que afectan & organizacion administrativa local, como
son: a reordenacion da planta local; as férmulas asociativas de cooperacién intermunicipal;
os entes locais intermedios e o sector societario local, centrando o lector sobre as cuestions
fundamentais da reforma da organizacion administrativa local e a sta problematica nos tres
paises, no que é unha sorte de guia critica que facilita 0 manexo e comprensién da obra.

A primeira parte consta de cinco capitulos, dedicados & reforma da organizacién local en
Espana.

O capitulo 1 esta destinado ao estudo das entidades de dmbito territorial inferior ao muni-
cipio (en diante, EATIM). Alfredo GALAN e Ramén GALINDO CALDES realizan un minucioso
e completo estudo sobre as caracteristicas das EATIM na actualidade que nos interna na
materia mediante unha clara e ben documentada exposicion. Posteriormente, analizan a
incidencia da Lei 23/2013, do 27 de decembro, de racionalizaciéon e sustentabilidade da
Administracién local (en diante, LRSAL), sobre estas que aposta por avanzar na diminucion
do numero de entidades inframunicipais a través de obrigas de tipo econdmico financeiro
e achegan unha visién critica ao respecto do tema, examinando as distintas formulacions
propostas durante a tramitacién parlamentaria da norma e efectuando un estudo sobre a
constitucionalidade da reforma.

No capitulo 2, a profesora Marfa Antonia ARIAS MARTINEZ intérnase no mapa municipal
espanol e aborda a fusién de municipios, tema recorrente de debate doutrinal e sempre
controvertido que suscita importantes reticencias entre os axentes implicados. A autora, neste
interesante capitulo, expdn con claridade o debate e establece os presupostos constitucionais
sobre os que debe centrarse, para despois analizar exhaustivamente a regulaciéon da planta
municipal na LRSAL. Para iso, desenvolve a prevision de fusion municipal que debe conter
o plan econémico-financeiro formulado polas corporacions locais como consecuencia do
incumprimento do obxectivo de estabilidade orzamentaria, do obxectivo de débeda publica
ou da regra de gasto, e expén o procedemento que coémpre seguir no caso das fusiéns
voluntarias de municipios a través dos convenios de fusion. Por ultimo, aborda as medidas
de estimulo que propdn o lexislador para propiciar as fusions municipais, ilistranos sobre
os seus efectos e reflexiona sobre a aplicacion practica da LRSAL, dado que transcorreu un
tempo prudencial desde a sua entrada en vigor.

A profesora Maria HERNANDO EYDINGS afronta, no capitulo 3, o réxime xuridico das man-
comunidades e consorcios e as previsions que contén a LRSAL acerca destes, lembrando os
obxectivos primixenios do lexislador plasmados no anteproxecto de lei e o resultado obtido
tras a aprobacion do texto normativo. A partir de ai, aclara as dubidas sobre as competencias
de ambas as duas institucions e a atribucion as deputacions provinciais de competencias sobre
prestacion de determinados servizos, advertindo dos posibles efectos que varios recursos de
inconstitucionalidade presentados poden ter sobre o texto legal.

O profesor Ricard GRACIA RETORTILLO ocUpase no capitulo 4 de entes locais intermedios,
COmMO son as provincias e 0s seus 6rganos de goberno, as deputaciéns provinciais, discuti-
das, poderiamos dicir, desde o seu nacemento. De feito, a polémica chegou ata os nosos

dias, aguilloada pola forte crise econémica financeira. Rememorando o profesor Sebastian
MARTIN-RETORTILLO, o autor constata “a vinganza da provincia” tras a aprobacién da LRSAL,
que serviu para o fortalecemento da provincia como ente sobre o que se sostefien moitas
das propostas normativas para alcanzar os desexados obxectivos de eficiencia econémica
da Administracién local. No estudo, o autor expén a garantia constitucional da existencia
da provincia e a indeterminacion competencial das deputaciéns provinciais antes da refor-
ma operada pola LRSAL, para despois abordar as propostas que se foron recollendo nos
borradores e anteproxectos da dita lei e analizar o papel que, finalmente, representan as
deputacions provinciais, como axentes de racionalizacion e sustentabilidade da Administra-
cion local. O profesor GRACIA RETORTILLO aclara exhaustivamente as novas competencias
provinciais, distinguindo entre as propias, as delegadas e as “impropias”, e refirese & funcién
coordinadora que desenvolve o ente provincial na prestacion de servizos aos municipios. Por
ultimo, o autor reflexiona sobre o alcance da reforma, claramente orientada a mellorar a
eficiencia econdmica da Administracion local e formula que esta, non obstante, non soubo
dar resposta a algunhas das carencias que presentaba a provincia, como o déficit democratico
do goberno provincial ou a division territorial.

No capitulo 5, a profesora Diana SANTIAGO IGLESIAS realiza unha andlise das medidas
orientadas a redimensionar e reordenar o subsector societario local, para o que nos introduce
no tema a través dun amplo e detallado estudo destes organismos desde a Ultima década
do século XX ata a actualidade. Posteriormente, examina as disposicions con incidencia
directa que a LRSAL destina a reducir o tamafio do subsector societario local e a limitar o
seu crecemento. A continuacién, desenvolve as previsidons con incidencia indirecta sobre
o sector, precisando a distribucién de competencias operada pola lei e os limites que esta
lles impoén as entidades locais, tanto no relativo ao exercicio de actividades econémicas,
que queda condicionado ao cumprimento do obxectivo de estabilidade orzamentaria e da
sustentabilidade financeira, como no relativo & utilizacion de sociedades municipais para a
xestién de servizos publicos, supeditada esta Ultima forma a que resulte mais sustentable
e eficiente que a xestion directa por parte da entidade local, conclusién & que se deberd
chegar seguindo criterios de rendibilidade econémica e recuperacién do investimento. O
estudo realizado pola profesora Diana SANTIAGO IGLESIAS constittie un revelador traballo
sobre a problematica do sector publico local.

A segunda parte do libro dedicase a abordar o estudo da reforma da organizaciéon admi-
nistrativa local en Italia. No capitulo 6, a profesora Giulia MASSARI analiza a fusién dos
municipios cun completo estudo histérico en que examina as dificultades do proceso de
reforma da planta local e a incidencia constitucional sobre a materia, para posteriormente
afrontar as consecuencias da crise econémica sobre as politicas da reordenacion territorial.
A continuacién, a autora expén de xeito clarificador os aspectos xerais da controvertida Lei
56/2014, conecida como Lei Delrio, en alusion ao subsecretario da Presidencia do Consello
de Ministros, aprobada polo Goberno presidido por Matteo Renzi, e que supén unha pro-
funda e complexa modificacién na estrutura da organizacién administrativa local do pais,
fomentando, entre outros aspectos, as fusions entre municipios. Finalmente, reflexiona sobre
o proceso reformista iniciado en Italia dentro do contexto europeo, o que lle permite ao
lector considerar o tema desde un punto de vista global e conclte que a fusién de municipios
quizais non ten como consecuencia un aforro econémico relevante, ainda que si é unha
medida de organizacién esencial, de reordenacion funcional das institucions para alcanzar
unha autonomia real e unha maior eficiencia na xestién dos servizos publicos.

Marzia DE DONNO analiza, no capitulo 7, un novo nivel de Administracién local asentado
en formas asociativas intermunicipais a través das uniéns de municipios e convenios como
instrumentos de coordinaciéon. A autora expén de xeito rigoroso e sistematico os distintos
modelos asociativos e as dificultades que o proceso lexislativo tivo que superar para lograr
un encaixe constitucional. Na exposicién final reflexiona acerca do dificil equilibrio entre os
novos modelos asociativos de xestion e a autonomia local, sancionada, entre outras, pola
Carta Europea da autonomia local.

O capitulo 8, redactado pola profesora Francesca DI LASCIO, ten por obxecto abordar o tema
da cidade metropolitana como entidade administrativa local. A autora analiza o complexo
recorrido desta institucién desde os anos noventa do século XX ata a actualidade, para des-
pois afondar na regulacion xuridica da cidade metropolitana na Lei 56/2014, precisando as
suas funcions, estatutos e érganos. Remata este interesante capitulo cunha reflexion sobre
0 proceso de creaciéon e constitucion das cidades metropolitanas e sobre a necesidade de
gue a colaboracién efectiva entre todos os axentes implicados sexa o fio condutor que rexa
0 proceso.

No capitulo 9, a profesora Claudia TUBERTINI realiza un estudo da provincia no ordenamento
xuridico italiano, sen dubida un dos mais controvertidos e complexos da reforma da Admi-
nistracion local. Partindo da orixe da reforma legal da provincia e do dificultoso proceso que
sufriu, a autora expdn as principais lifas de reforma e as caracteristicas principais do novo e
singular ordenamento da provincia, baseado nos entes de “area vasta”.

Para rematar o blogue dedicado & reforma da Administracién local en Italia, o profesor Ric-
cardo URSI, no capitulo 10, examina a cuestién das sociedades publicas locais, analizando
a complexidade do fendmeno das sociedades publicas na dimensién local, a normativa
reguladora e a tendencia, desde o ano 2006, & simplificacién e reducion da esfera publica,
para finalmente expor e analizar a lexislacién recente, que avoga por unha racionalizacién
da utilizacién das sociedades publicas locais.

A terceira parte do libro estd dedicada a estudar a reforma da organizacién administrativa
local en Portugal. Pedro CRUZ E SILVA analiza no capitulo 11 a fusiéon das freguesias, con-
secuencia da profunda reforma do mapa administrativo debido &s leis 75/2013, do 12 de
setembro; 73/2013, do 3 de setembro; e 50/2012, que modificaron a planta municipal, as
competencias dos poderes publicos locais, o réxime financeiro local e a actividade empre-
sarial local. O autor analiza o profundo proceso de reforma do poder local en Portugal, o
mais importante na historia do pafs, iniciado como consecuencia do acordo alcanzado o
17 de maio de 2011 polo Estado portugués co Fondo Monetario Internacional, a Comisién
Europea e o Banco Central Europeo (a cofecida como troika), denominado “Memorando do
Entendemento sobre as Condiciéns da Politica Econdmica” e cuxas consecuencias, aclara,
unicamente poderan ser medidas transcorridos uns anos.

No capitulo 12, dedicado & fusion dos municipios, Carlos José BATALHAO instrienos sobre
a organizacion territorial portuguesa e a posible reestruturacion, que sempre terd como pri-
meiro limite normativo a Constitucion da Republica Portuguesa; para iso analiza o encadre
xuridico constitucional e a normativa sobre o réxime xuridico, extinciéon e modificacion dos
poderes publicos locais para, a continuacion, abordar a realidade municipal portuguesa e as
sUas perspectivas de futuro a través dun completo estudo sobre a materia.

O profesor Licinio LOPES MARTINS analiza as comunidades intermunicipais no capitulo 13,
cuxas competencias se recollen na Lei 75/2013. En primeiro lugar, para permitir unha mellor
comprension do seu estudo, ilustranos efectuando un percorrido polo réxime xuridico anterior,
regulado nas leis 75/2013 e 45/2008, asi como pola Lei 46/2008, sobre o réxime especial
das areas metropolitanas de Lisboa e do Porto, e sintetiza a incidencia constitucional sobre
esta e sobre o proxecto de lei previo. A continuacion, desenvolve os tipos de comunidades
intermunicipais, as competencias e a sta forma de atribucion, asi como o réxime dos seus
traballadores, no que é, sen dubida, un estudo completo e pormenorizado de grande uti-
lidade para o lector.

O capitulo 14, dedicado &s dreas metropolitanas, foi desenvolvido pola profesora Fernanda
Paula OLIVEIRA. Conforma un estudo ordenado e ben definido no que realiza un compendio
da evolucion lexislativa da materia e delibera sobre as complexas relaciéns entre as areas
metropolitanas con outros niveis de poder territorial. A autora achega nas suas conclusions as
oportunidades e ameazas deste novo réxime xuridico das areas metropolitanas, facilitandolle
ao lector unha reflexién sobre as necesidades que se formulan para alcanzar un proceso de
rexionalizacion que se converta nunha via de solucion eficaz dos problemas que sobrevoan
o poder local.

Por ultimo, o capitulo 15 destinase ao cofiecemento das empresas municipais en Portugal.
Nel, o profesor Pedro COSTA GONCALVES desenvolve a evolucién normativa nesta materia,
desde o ano 1998 ata a aprobacién no ano 2012 da Lei 50/2012, reguladora do réxime
xuridico da actividade empresarial local e das participaciéons locais, aprobada como conse-
cuencia da profunda crise econémico-financeira que sufria o pafs, asi como a sta posterior
modificacién mediante a Lei 53/2014. O autor desenvolve as fortes restricidons impostas &
creacion de empresas publicas locais e os principios que deben rexer a sua relacion con outras
entidades, asi como o factor de equilibrio financeiro e sustentabilidade das contas, unha das
causas da reforma da Administracion local.

En definitiva, atopamonos ante un estudo realizado por expertos universitarios na materia ben
formulado, convenientemente documentado e de grande interese para poder comprender
as repercusions que tivo a grave crise econémica sufrida polos paises da eurozona, espe-
cialmente a partir do ano 2010, e que tivo como consecuencia a reforma da organizacion
administrativa local para alcanzar unha maior racionalizacion e eficiencia.

Montserrat Montero Oitavén

